
Pou Piblikasyon Imedyat: 19 septanm 2013 

GOUVÈNÈ CUOMO ANONSE NOMINASYON NAN ADMINISTRASYON LI 

 

Gouvènè Andrew M. Cuomo te anonse jodi a nominasyon Kay Sarlin ak Gerardo Russo nan Empire State 

Development (ESD). Madan Sarlin pral travay kòm Vis Prezidan Egzekitif Zafè Piblik ak Inisyativ Stratejik, 

epi Mesye Russo pral travay kòm Vis Prezidan kominikasyon.  

 

“Mwen kontan akeyi Kay Sarlin ak Gerardo Russo nan administrasyon an pandan y ap rantre nan Empire 

State Development,” te deklare Gouvènè Cuomo. “ESD se ajans Eta a kap travay pou devlopman 

ekonomik, atire envestisman prive ak kreye dyòb pou Nouyòkè. Madan Sarlin ak Mesye Russo pral pote 

esperyans sektè prive ak piblik san parèy yo pou ede ranpli misyon sa. Nan dènye ane ki fenk pase yo, 

nou te fè gwo pwogrè nan revitalize ekonomi lokal nan kominote toupatou nan eta a epi mwen rete kwè 

de nouvo manm ekip nou an pral ede kontinye travay estraòdinè sa.”  

 

Kay Sarlin 

 

Madan Sarlin te gen kòm dènye travay Komisyonè Adjwen New York City Department of Consumer 

Affairs (DCA). Nan pòs sa, li te travay kòm konseye senyò Komisyonè a pou maketing, sèvis kreyasyon ak 

kominikasyon, epi te bay konsèy stratejik sou zafè politik ak pwogram onivo City a, Eta a ak Federal la. Li 

te sipèvize kanpay maketing ak sansibilizasyon DCA, ki te gen landan jesyon travay piblisite ak 

pwodiksyon plizyè douzèn videyo pou montre sèvis vil la bay konsomatè. Pandan kat lane li pase nan 

DCA, li te lanse dis kanpay sansibilizasyon piblik epi te kreye mak “Protect Your Money” a. Madan Sarlin 

te travay tou anvan sa nan New York City Department of Transportation kote li te prensipal pòtpawòl 

pou Depatman an epi te devlope ak aplike strateji relasyon yo ak medya. Anvan li te vini nan DCA, 

Madan Sarlin te Vis Prezidan Glover Park Group, kote li te prensipal konseye kominikasyon pou gwo 

kòporasyon nasyonal, kanpay byenfezans ak politik. Madan Sarlin te resevwa M.S. li nan Jounalis nan 

Columbia University Graduate School of Journalism ak B.A. li nan Syans Politik nan Hobart and Williams 

Smith Colleges.  

 

Gerardo Russo 

 

Mesye Russo te gen kòm dènye travay konseye politik senyò pou Majistra Michael R. Bloomberg, li te 

travay sou yon pakèt politik toulejou pou yon bon bout tan, kesyon operasyon ak administrasyon ki 

konsènen New York City ak ajans li yo. Anvan sa, li te Atache Près pou ansyen Dwayen Lekòl Joel I. Klein, 

ak tou Atache Près Adjwen pou Majistra Bloomberg ak pòtpawòl pou kanpay elektoral 2001 Majistra a. 

Mesye Russo te pran yon B.A. nan University of Pennsylvania ak yon J.D. nan George Washington 

University Law School. 

 

Enfòmasyon sou Empire State Development 

 

Empire State Development (ESD) se ajans devlopman ekonomik prensipal New York. Misyon ESD se pou 

ankouraje yon ekonomi ki fò ak pwospè, ankouraje kreyasyon nouvo dyòb ak opòtinite ekonomik, 

ogmante resèt pou Eta a ak minisipalite li yo, epi pou fè ekonomi lokal yo vin estab ak divèsifye. Avèk 

itilizasyon lajan prete yo, sibvansyon, kredi fiskal ak lòt fòm bourad lajan, ESD ap fè efò pou amelyore 

envestisman biznis prive ak kwasans pou sipòte kreyasyon dyòb, epitou pou sipòte kominote pwospè yo 

nan Eta New York.  

